ԱՄՓՈՓԱԹԵՐԹ
«ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»,  «ՊԵՏԱԿԱՆ ԿԱՌԱՎԱՐՄԱՆ ՀԱՄԱԿԱՐԳԻ ՄԱՐՄԻՆՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆՏԱՆԵԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

	ՀՀ արդարադատության նախարարություն 28.08.2020թ. N               01/27.4/19525-2020
	1. «Սոցիալական աջակցության մասին» օրենքում փոփոխություններ կատարելու մասին» օրենքում փոփոխություններ կատարելու մասին» օրենքի (այսուհետ՝ Օրենք) նախագծի 2-րդ հոդվածով նախատեսվում է փոփոխություն կատարել Օրենքի 7-րդ (Եզրափակաիչ և անցումային դրույթներում) հոդվածում, որի արդյունքում Օրենքն ուժի մեջ է մտնում 2021 թվականի հունվարի 1-ից:
Այս առումով հարկ է նշել, որ «Սոցիալական աջակցության մասին» օրենքում փոփոխություններ կատարելու մասին» 2020 թվականի մարտի 4-ի ՀՕ-97-Ն օրենքով նախատեսված են մի շարք փոփոխություններ, որոնք վերաբերում են նաև տարածքային կառավարման պետական մարմնի տարածքային ստորաբաժանումներին, ինչպես նաև տեղական ինքնակառավարման մարմնի աշխատակազմի առանձնացված, լիազորած պետական մարմնում չընդգրկված և կառավարման ոլորտից դուրս գործող ստորաբաժանումներին:
Վերոհիշյալ փոփոխություններով պայմանավորված փոփոխություններ են կատարվել նաև «Տեղական ինքնակառավարման մասին», «Երևան քաղաքում տեղական ինքնակառավարման մասին» ՀՀ օրենքներում և ՀՀ Ընտանեկան օրենսգրքում: 
Ավելին, նշված օրենքների եզրափակիչ և անցումային դրույթների համաձայն՝ օրենքներն ուժի մեջ են մտնելու պաշտոնական հրապարակման օրվանից վեց ամիս հետո:
Ելնելով վերոգրյալից և նկատի ունենալով օրենքներով կարգավորվող հարաբերությունները՝ հայտնում ենք, որ նշված օրենքների ուժի մեջ մտնելու դրույթներն անհրաժեշտ է համապատասխանեցնել միմյանց:
	Ընդունվել է:
	Փոփոխություններ են նախատեսվել նաև «Տեղական ինքնակառավարման մասին» օրենքում փոփոխություն կատարելու մաuին» ՀՕ-98-Ն, «Երևան քաղաքում տեղական ինքնակառավարման մասին» օրենքում փոփոխություններ կատարելու մաuին» ՀՕ-99-Ն և «ՀՀ ընտանեկան օրենսգրքում փոփոխություն կատարելու մաuին» ՀՕ-100-Ն ՀՀ օրենքներում:

	
	2. Նույն հոդվածի 2-րդ մասի համաձայն՝ սույն օրենքի ընդունմամբ պայմանավորված՝ համապատասխան ենթաօրենսդրական իրավական ակտերը համապատասխանեցվում են սույն օրենքի պահանջներին մինչև 2021 թվականի հունվարի 1-ը:
Այս առումով նկատի ունենալով, որ համալիր սոցիալական ծառայության վերաբերյալ կարգավորումներն ուժի մեջ են մտնելու 2021 թվականի հունվարի 1-ից՝ հետևաբար միչև հիշյալ օրենքի ուժի մեջ մտնելը՝ օրենքից բխող ենթաօրենսդրական իրավական ակտերը չեն կարող համապատասխանեցվել օրենքի դրույթներին:
Ելնելով վերոգրյալից՝ նախագծի 2-րդ հոդվածով խմբագրվող 7-րդ հոդվածի 2-րդ մասն անհրաժեշտ է խմբագրել՝ նախատեսելով դրույթներ՝ օրենքն ուժի մեջ մտնելուց հետո՝ հստակ նախատեսված ժամկետում, օրենքի ընդունումից բխող այլ իրավական ակտերում անհրաժեշտ փոփոխություններ կատարելու վերաբերյալ: 
	Չի ընդունվել, քանի որ մինչև օրենքի ուժի մեջ մտնելը՝ օրենքից բխող ենթաօրենսդրական իրավական ակտերը օրենքի դրույթներին համապատասխանեցնելու վերաբերյալ դրույթ արդեն իսկ առկա է  «Սոցիալական աջակցության մասին» օրենքում փոփոխություններ կատարելու մասին» 2020 թվականի մարտի 4-ի ՀՕ-97-Ն օրենքի 7-րդ հոդվածի 2-րդ մասով:

	

	
	3. Նկատի ունենալով, որ համալիր սոցիալական ծառայության քաղաքացիական ծառայության պաշտոնների զբաղեցման հետ կապված հարաբերությունները «Սոցիալական աջակցության մասին» օրենքի կարգավորման առարկան չեն հանդիսանում՝ առաջարկում ենք նախագծի 2-րդ հոդվածով խմբագրվող 7-րդ հոդվածի 3-րդ մասը հանել:
	Չի ընդունվել, քանի որ այս դրույթը նախատեսվել է «Սոցիալական աջակցության մասին» օրենքում փոփոխություններ կատարելու մասին» 2020 թվականի մարտի 4-ի ՀՕ-97-Ն օրենքի ընդունմամբ պայմանավորված նոր ստեղծվող կառույցի (համալիր սոցիալական ծառայության) կողմից հանրությանը մատուցվող սոցիալական ծառայությունների ծավալն ու բովանդակությունը և մատուցվող ծառայությունները բնակչության համար անխափան իրականացնելու անհրաժեշտությունը: Հարկ է նշել, որ համալիր սոցիալական ծառայությունը շարունակելու է իրականացնել նախարարության բժշկասոցիալական փորձաքննության, զբաղվածության պետական գրասենյակների և մարզային ենթակայության սոցիալական աջակցության 38 գործակալությունների և համայնքային ենթակայության սոցիալական աջակցության 17 բաժինների լիազորությունները:
Միաժամանակ, դրույթը նախատեսվել է հաշվի առնելով «Քաղաքացիական ծառայության մասին» օրենքի 13-րդ հոդվածի 1-ին մասի 7-րդ կետի կարգավորումը:  
	

	
	4. «Պետական կառավարման համակարգի մարմինների մասին» օրենքում լրացում կատարելու մասին» օրենքի նախագծի վերաբերյալ առարկություններ չունենք:
	Ընդունվել է ի գիտություն:
	

	ՀՀ տարածքային կառավարման և ենթակառուցվածքների նախարարություն 27.08.2020թ. N              ՍՊ/21.1/24601-2020
	առաջարկություններ և դիտողություններ չունի։
	Ընդունվել է ի գիտություն:
	

	ՀՀ ֆինանսների նախարարություն 28.08.2020թ. N               01/11-4/12938-2020
	ՀՀ ֆինանսների նախարարությունն ուսումնասիրել է «Սոցիալական աջակցության մասին» օրենքում փոփոխություններ կատարելու մաuին» Հայաստանի Հանրապետության օրենքում փոփոխություններ կատարելու մաuին» և «Պետական կառավարման համակարգի մարմինների մասին» Հայաստանի Հանրապետության օրենքում լրացում կատարելու մասին» օրենքների նախագծերը և հայտնում է հետևյալը․
Նախագծերով նախատեսվում է ստեղծել ՀՀ աշխատանքի և սոցիալական հարցերի նախարարությանը ենթակա նոր մարմին՝ համալիր սոցիալական ծառայություն։ Մասնավորապես, «Սոցիալական աջակցության մասին» օրենքում փոփոխություններ կատարելու մաuին» Հայաստանի Հանրապետության օրենքում փոփոխություններ կատարելու մաuին» օրենքի նախագծով նախատեսվում է, որ սոցիալական աջակցության բնագավառում Հայաստանի Հանրապետության կառավարության լիազորած պետական մարմինը ինտեգրված սոցիալական ծառայությունների պետական գրասենյակի փոխարեն նախարարությանը ենթակա նոր մարմնի՝ համալիր սոցիալական ծառայություն տարածքային մարմինների միջոցով  է կազմակերպում ինտեգրված սոցիալական ծառայությունների տրամադրումը և համալիր կենտրոններում մեկ պատուհանի սկզբունքով դիմումների ընդունումը, հաշվառումը և միասնական փաստաթղթաշրջանառությունը։ 
Այս կապակցությամբ հարկ ենք համարում ընդգծել, որ համալիր սոցիալական ծառայութան ստեղծումը խնդրահարույց է ՀՀ կառավարության 08.02.2019թ. «Հայաստանի Հանրապետության կառավարության ծրագրի մասին» թիվ 65-Ա որոշման 3․2-րդ կետով նախանշված մոտեցումների տեսանկյունից, որոնք հանգում են նրան, որ պետական կառավարման ուռճացված համակարգը՝ իր տեսանելի և անտեսանելի մարմինների չարդարացված ծավալով, գործառույթների և ոլորտների կրկնողությամբ, դրա հետևանքով առաջացած անարդյունավետությամբ, պատասխանատվության մեխանիզմների անորոշությամբ, հիմնազուրկ բեռ է հարկ վճարողների համար և լրջագույն խոչընդոտ՝ Հայաստանի մրցունակության բարձրացման ճանապարհին: Անհրաժեշտ է ծախսարդյունավետ, դինամիկ, ճկուն և մրցունակ պետական կառավարման համակարգ։
Այս ուղղությամբ Կառավարությունը շարունակաբար վեր է հանելու պետական բոլոր գերատեսչությունների կրկնվող գործառույթները, և վերջիններիս օպտիմալացման արդյունքում բարձրացվելու են պետական գերատեսչությունների ծախսարդյունավետությունը և աշխատանքի արդյունավետությունը:
Հաշվի առնելով ՀՀ կառավարության որդեգրած քաղաքականությունը, նկատի ունենալով այն հանգամանքը, որ հանրային կառավարման ոլորտում պետական ռեսուրսների օգտագործումը պետք է լինի արդյունավետ, օգտավետ և խնայողաբար, առաջարկում ենք ձեռնպահ մնալ նոր մարմնի ստեղծումից՝ «Սոցիալական աջակցության մասին» օրենքում փոփոխություններ կատարելու մասին» 2020 թվականի մարտի 4-ի ՀՕ-97-Ն օրենքի 4-րդ հոդվածով նախատեսված «ինտեգրված սոցիալական ծառայությունների պետական գրասենյակի[footnoteRef:1]» կարգավիճակով համապատասխան լիազորությունների իրականացման անհնարինութան վերաբերյալ բավարար հիմնավորումների ներկայացված չլինելու նկատառումներից ելնելով։  [1:  «Կառավարչական իրավահարաբերությունների կարգավորման մասին» օրենքի 8-րդ հոդվածի 1-ին մասի համաձայն՝ գրասենյակը օրենքով սահմանված դեպքերում և կարգով իրականացնում է պետական կառավարման և (կամ) պետական քաղաքականության առանձին բնագավառի գործառույթներ (այդ թվում՝ վերահսկողական, պետական ծառայությունների մատուցման) կամ ընդունում է արտաքին ներգործության ակտեր, ունի ինքնուրույն, հստակ ձևակերպված սպառիչ խնդիրներ և նպատակներ, պատասխանատու է այդ խնդիրների իրականացման համար:] 

Գրասենյակի միջոցով համապատասխան գործառույթներն իրականացնելու անհնարինության դեպքում առաջարկում ենք քննարկել դրանք ՀՀ աշխատանքի և սոցիալական հարցերի նախարարության գործող կառուցվածքով նախատեսված ենթակա մարմնի՝ Սոցիալական ապահովության ծառայության միջոցով իրականացնելու տարբերակը։ 
	Չի ընդունվել, քանի որ Նախագծերով առաջարկվող կարգավորումները չեն հակասում  ՀՀ կառավարության 08.02.2019թ. «Հայաստանի Հանրապետության կառավարության ծրագրի մասին» թիվ 65-Ա որոշման 3․2-րդ կետով նախանշված մոտեցումներին: Դեռ ավելին՝ դրանց նպատակը պետական կառավարման համակարգի օպտիմալացումն է: Մասնավորապես՝ սոցիալական ոլորտում գործող տարբեր մարմինների կրկնվող գործառույթները բացառելը (ինչպես նաև տարբեր մարմինների կողմից նույն շահառուներին մատուցվող ծառայությունների վերածածկի բացառումը), դրանց արդյունավետության բարձրացումը և պատասխանատվության մեխանիզմների որոշակիությունն ապահովելու միջոցով  մատուցվող ծառայությունները  հանրության համար ավելի որակյալ և մատչելի դարձնելը:
Միաժամանակ հայտնում եմ, որ նոր ստեղծվող Համալիր սոցիալական ծառայության գործառույթները ՀՀ աշխատանքի և սոցիալական հարցերի նախարարության Սոցիալական ապահովության ծառայության միջոցով իրականացնելու առաջարկությունը նույնպես ընդունելի չէ, քանի որ այս 2 ծառայություններն իրականացնելու են բացառապես տարբեր գործառույթներ: Մասնավորապես՝ դրանցով  վարչարարությունը (կենսաթոշակների, նպաստների և այլ դրամական վճարների վճարում) տարանջատվում է սոցիալական ծառայությունների մատուցումից, այսինքն դրամական մասը՝ սոցիալական աշխատանքից՝ դրանով հանդերձ նվազեցնելով նաև սոցիալական պաշտպանության ոլորտում հնարավոր կոռուպցիոն ռիսկերը: 
	

	
	Միաժամանակ առաջարկում ենք կառուցվածքային փոփոխություններն իրականացնել ՀՀ պետական բյուջեով սոցիալական աջակցության ոլորտին հատկացված ընդհանուր միջոցների սահմաններում՝ առանց լրացուցիչ միջոցներ հատկացնելու անհրաժեշտության։
	Ընդունվել է ի գիտություն: Նախագծերի  ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:  
	



